
Tutu Ni Tiaa San Pablo nuu
Neéhivi xi Dios Ndoo Nuu Filipos

1Yuhu ndui Pablo, te compafierui yohé nduu
Timoteo. Néhivi xXinucudchi nuu Jesucristu
nduu-nsi. Te tiad-nsi tutu yohd nuu nsidaa
mii-nsid nehivi xi Jesucristu ndoo fiuu Filipos,
Xinduu-nsia ana idOnuu, X1 stnd ana Xinucudchi,
xi nsidaa ga stna mii-nsid néhivli dava ga ndoo
nuu-ya. 2 Contentu ni cinddd-nsia quida Yua-nda
Dios x1 Stoho-nda Jesucristu, te cuaha ga gracia
Xi-ya ni cicimi-nsia.

Na-ndiid ni xican tahvi Pablo nuit Dios
fa-quida-ya saha nécuachl xinindisa

3YuhU, na cada nsinuu ini mii-nsid, naquimani
Dios saha-nsid. 4 Te cuaha ga cudil stnd ini na
cada xican tahvi saha-nsia nuu-ya, > vachi nsinau
inl nansa quida-nsia chindéé stna-nsia fia-cuitia
razon vaha xi-ya, nacua quida yuhu. Te indhi
iin-ni sanl chindee stna-nsia ducan nde quivi ni
Xinitnahi xi-nsid xi ndé vichi. 6 (Nayucandua,
naha xica) iin obra ndiaha ndud sani quesaha-ya
quida-ya ini anima-nsia, te inahi iin-ni icumi-ya
quida-ya ducdn décuéndé saa quivi (naxicocuiin)
Jesucristu. 7 Te divi ducdn ndid iqué cunihnu
ini saha-nsid, vachi mani cuaha-nsia nui, te iin-ni
nihitdhvi stna-nsia gracia (xi Dios) nahi yuhu.
Vachi cunaha-nsid, mate yoho ié' ndiadi® vehecaa,
doco sdhatahvi stna-ya yuhu gracia, te iin-ni icimi
nihitahvi gué' ducan, mate (dacuhun-te yuhu nuu

juez), doco siempre icumi cahan nihni saha razon
ndiaha xi-ya fia-ndua palabra ndacuisi.  Te mii-ya,
indha-yad fa-cuaha gud nsinuu ini nsidaa-nsia,
nacua quida stna Jesucristu xi-nda, cuaha ga cuu
ini-ya saha-nda. ° Naylucandud, yuhl Xican tahvi
nuu-ya fa-chicad mds ni sda-nsia cucuu stnaha
ini-nsia saha-nsia, te iin-ni ni saa stna-nsia cun-
daa ini-nsia indu chuun nduu fia-ia vii, te indu
chuun c6-ia vil. 10 Nu ducdn, dandu ma uhi cudii
ini-nsia quida-nsia cuisi fia-chica ndiaha, te cuni-
hnu ii ini-nsia décuendé quivli naxicocuiin-ya, ma
€66 ga ni-iin falta xi-nsia. 11 Te mii-y4, icimi-ya
chindee-yandé fa-quida vii-nda ducan, dandu
chica cuaha fia-vaha xi-nda quee, te chica cuaha
naquimani stna-ndaya, te quee ga mas tnufiuhu
xi-ya.

Cuaha ga fia-ndiaha xi Jesucristu nihi-nda nt ni
clnchicun vii-ndayda vida xi-nda Auhivi yoho

12 Nani, cuni' cundad ini-nsid saha fAa-ndua
yahi yohd, vachi divi saha fia-ndua sani cuu xi,
Aayucandud chicd mas sanl xitia razon ndiaha
xi-ya inicutu. 13 Décuéndé nsidaa néhivi ndod
vehechuun cahnu, xi nsidaa stna soldadu, sani
cundaa ini-né fia-divi saha Cristu ndiadi’. 14 Te
cuaha ga stnd fani-nda nchicun xi Stoho-nda Sefior,
sa-sdha stnd-ne valor vichi, vachi sanl Xini-ne
(nansa quidé mate) ndiadi’ vehecaa yoho, te
sahdyucandua vichi co-ylhi ga-né cahan vate-né
palabra xi-ya.

15 YUhu indhi nansa quidd dava néhivi cahan
saha Cristu, cuisl quida-né ducadn fa-cumbidia
ini-né, vachi c6-ndodo ini-né xi (fia-ndua cachi’).
Doco dava-ne, c00, quida vii ndisa-ne, vachi saha



FILIPENSES 1:16 iii FILIPENSES 1:24

~N N7

Na-1a vaha voluntad xi-ne, Nayucandud cahan-ne
saha Cristu. 16 Doco nécuachi cé-quida vii ma,
saha-Na interesadu ga-ne, fiayucandua cdhan-né
saha-ya, cé-ndua saha na-quida vii ndisa-ne, coo;
cuisi cuni-ne fa-chicd masa yaha vahi vehecaa
yohd. 17Doco tucu quida néhivi quidd viindisa ma,
cuu ndisa ini-ne (sahi) na cadhan-ne saha-ya, vachi
inaha-né iin-ni nihnu stna ini cahin razon ndiaha
xi-ya nicanicuahan. 18 Pues vichi ¢nansa cachi-nda
saha nsidadjan? Pues yuhu cachi® fia-c6-quidama,
a dananiuun-ne, te 0 cdhan sahnu-né, ndéni modo
ni cui, doco xitia palabra saha Cristu, te na-jaan
ndud cudil ini saha-xi. Te chica mas icumi cudii ga
ini después. 19 Vachi indhi, icimi chuun jaan quee
vid sahi, vachi xican tahvi-nsid sahi, te chindéé stna
Espiritu I1 Xi Jesucristu.

20 Yihu nicanicuahan nacéni ini coté quide iin
fia-cui nducahin saha-xi. (Cé-cuni' quide ducdn);
iin-ni cuni' quide nacua siempre quidé, divi
fa-cadhan vati saha-ya. Iin-ni cuni® quida vii” dma
quéé mas ga tnufiuhu xi Cristu a ducan ni cuf’
saha-ya, te 0 cutiacu gue fiuhivi yoho. 21 Vachi nu
itidcu-ve, dandu puru (fia-tavi mas ga tnufiuhu) xi
mii-ya cundua. Te 0 nu ni sdi cui stndai (sahajan),
dandu chicd ndiaha quee stnama. 22 Doco nu ni
co0 gué' fiuhivi yoho, vihi-ni quida gué mas ga obra
xi-ya. NaylUcandud, c6-indhi indu-fid chica nsiha
cuu xi, 23 vachi ndui chuun jaan ndiaha ga id’, te
uhl nacaxin-fla. Ian ndua fa-nu ni cul cuhin coi
nuu Cristu; te cuaha ga nihnu stna ini fia-jaan,
vachi chicd ndiaha queama cahin. 24 Daani, inga
ndud Aa-nu ni nanihitdhvi gué' fiuhivi. Na-jadn

ndisa chica cunduu fia-vaha xi mii-nsia, 25 in4hi.
Nayucandua, sanl cundaa ini, icimi coo chii gué’
fiuhivi yohd saha-fia cutnahi xi-nsid, te chindee
gué' mii-nsia fa-chicd cunindisd vii-nsiaya, te
cudil ga ini-nsia saha-ya. 26 Te cuaha gd icumi
stnd-nsia naquimani-nsidya sahi na saa tui ndé
ndoo-nsia, te cutnaha tui xi-nsia.

27 Mii-nsid, sa-xinduu-nsia nécuachi nchicun xi
palabra ndiaha xi Cristu. Nayucanduda, xifiuhu
quida-nsia cuisi fia-ia vil nacua cachi palabra ma,
a ducan ni sai nacoti-nsia, te 0 masa sai, co-quida,
ndéni modo ni cui, cuni' cunitnuhi saha-nsia iin
razon vaha fia-iin-ni nchicun ii-nsia ichi vii, te
iin-ni anima icumi stnd-nsia. Cuni' cunitnuhi
saha-nsia fa-iin-ni nihnu vahaini-nsia, te sahandee
stna ini-nsia Xinindisa vii-nsia razén ndiaha xi-ya.
28 Te neécuachi xini uhi xi-nsia, masa cudha-nsia
dayudhi-ne mii-nsid ni-iyuhu. Te fia-c6-yUhi-nsia
ma, divi cundua sefia nuu-né fa-mii-né icimi-né
saa-ne ndanuhu-né. Doco nuu ndohd, co6, seiia
cunduama fa-icimi cacu anima-nda nuu Dios.
29Vachi cunaha-nsid, madi cuisi fia-cunindisa-nda
Cristu ndua ni chitnuni ini-ya quida-nda. Co0,
vachi saha gracia xi-ya sanl chitnuni stna ini-ya
fia-ndoho stnd-nda saha-ya. 30 Te sani xini-nsia,
divi ducdn ni cuu xi yuhu antes; cuaha ga nindohi,
te nde vichi ndohd i1’ (saha-ya), inaha-nsia.

2

Nansaninacoo chii Jesucristu gloria xi-ya, doco
después ni nanihi-yd mds ga tnufiuhu xi-yd ni quida
Yua-nda Dios

1 Indhd-ndd, saha Cristu cuni-nda quida
vil-nda; te saha-na mani stnd-nda nuu-ya ducan,
Nayucandud sdhandee ini-nda nchicun vii-ndaya.
Te (indhd stna-nda) cutndhd Espiritu Ii xi-nda
ndoo-nda fuhivi, te cuhi stnaha stna ini-nda.
2 (Pues saha nsidadjan, cuni' cuacundahvi' nuu
nsidaa- nsié) fa-nl quida-nsia iin fia-dacudii ini
X1 cuni’ fia-iin-ni cunihnu ini nsidaa-nsia, Cuni’
fia-iin-ni_cucuu stnaha ininsia saha-nsia, na
ian iin-ni anima xi iin-ni saxinitnuni icami-nsia.
3 Masa quidd-nsid ni-iflaha saha cuisi interés;
c00. Ni masa cutuxi ini ni-iin-nsia fa-mii-nsia
nduu-nsia mii-nsid, te quida-nsia ifiaha. Co00.
Chica vaha cunihnu ndahvi ini-nda; iin iin-nda
ni cunihnu ini-nda fa-chica ndiad fianitnaha-nda
nuu mii-nda. 4 Ni madi ga cuisi chuun xi mii-nda
cunsihi ini-nda quida-nda; c06. Xifiuhu nacani
stnd ini-nda saha fia-ndud cuni fianitnaha-nda.

5 Ni cucumi-ndd iin saxinitnuni nahi fa-icimi
Jesucristu, 6 vachi mate Dios nduu-y4, doco c6ni
ndcani ini-ya fia-chica ndiaa ndua fa-ndudava-ya
xi Yuandidha-ya; co06. 7 Nayucandud, ni na-
coo-ya (nsidaa tnufiuvhu ma), te ni nanduu-ya
na iin (tida fiuhivi yoho; na iin) ana Xinucudchi
uun, ducdn ni nanduu-ya. & Te saha fid-jaan ni
nacunihnu ndahvi stnd ini-ya, ni inini-ya nsidaa
fa-ndua ni ndacu nuu-ya quida-ya, dandu ni
xihi-ya, décuendé nchica iin cruz ni sacutuu-ya.
9 Nayucandud, vichi sani nanihi-ya chicé cuaha
tnufivhu ndiaha xi-ya ni quida Yua-nda Dios; te
chicd ndiad quivi-ya nuu quivl nsidanicuu ga
nehivi. 10 Saha fia-jaan (icumi saa iin quivi)
ndacucahan vate xi quivi-ya Jesus, dandu icumi

nsidanicut nehivi nacuitasisi-né (nuu-ya), nsidaa
nehivi fiuhivi yoho, xi nsidaa stnd ana ndoo an-
sivi xi tixi fiuhu, 11 nsidaa-né icimi-né nacuni-né
mii-ya, te cachi vate-né fna-divi Stoho-nda Sefior
nduu-y4, dandu chica mas icumi quee tnufivhu xi
Yuandiaha-ya Dios.

12 Naylcandud cuni' cunini-nsia fid-ndua cachi’
Xl-nsia mate xica ié' nuu-nsida, fiani mani. Na nisa
le ndé ndoo-nsid nisa inini vii-nsia yuhu; doco
vichi chicd mas cuni’ cunini-nsia, te quida vil-nsia
lucha fia-cacu-nsia (nuu chuun c6-id vii yucan),
vachi nu iin-ni ni cinihnd ndahvi ini-nsia, te cahvi
vii-nsid mii-yd, dandu vatuni cacu-nsia. 13 Vachi
Dios nduu ana datnuu xi ini-nda fa-quida-nda
na-ndud cuni-ya, te chindéé stna-yandd fia-quida
ndisa-nda cumplir nsidaama.

Nicanicuahan ni ctind60 mdni-nda

14 Masa cundd6-nsid daquée cuachi tnaha-nsia,
te ndd stnaha-nsida saha fa-ndua quida-nsia.
15 Co6; iin-ni ni ciinddé mani-nsia saha-na masa
cuida cuachi-nsia, vachi ducan ndua ndia ica quida
ana nduu ndisa déhe Dios; vachi ndod ii-nda fiuhivi
yohd, te cuaha fanitnaha-nda, malu-ne, cé-nihnu
vii ini-né. Naylcandud, masd quidd-ndd ni-iin
fa-co-1a vil, vachi ndohd nduu ana datnuu Dios
saxinitnuni-xXi saha-fid cundehé nehivi Auhivi ichi
vaha. 16 Saha fa-jadn iin-ni ni cdnchicun-nsia
palabra cdhan saha vida ndiaha, vachi nd ducan,
dandu na quivi (naxicocuiln) Jesucristu, vatlni
cudil cudha ini fia-madi uun-ni ni queé nsidaa
fia-ndud ni ndoho gié' na ni quide chuun ii xi-ya
(ndé ndood-nsid). 17 Inahi xinindisa vii-nsia vichi,
te fida-jaan nduu na iin chuun ndiaha quida-nsia



FILIPENSES 2:18 vii FILIPENSES 2:26

nuu-y4, na iin ofrenda doco-nsia nuu-ya. Te yuhu,
nu ni sai cui stnal (saha-ya), dandu nahi inga
ofrenda sahatahvi ga-nsiaya cunduu stna fia-jaan.
Te cachi yuhu vatuni idjan, vachi cudii stna ini
saha-fid. Ndé stnd mii-nsia, vatuni cudil stna
ini-nsia saha-fia. 18 Te divi ducan cuni' quida-nsia.

Timoteo xi Epafrodito

19 N1 ni cundéhe ndahvi Stoho-nda Jesus, yachi
icimi techuin Timoteo saa-né ndé ndod-nsia,
dandu (na nsiaa tu-ne), vatuni nacunitnuhu
stndl nansa yaha-nsia jaan, dandu ndoo vaha
ini saha-nsia. 20 Te divi Timoteo nduu ana
cuahin techuin saa, vachi ndé ié' yoho, coo ca
ana nahi mii-né, coo ca inga ana cuu ndisa
ini-xi_sdha-nsid nahi mii-né. 21 Vachi nsidaa
ga nehivi, cuisi chuun xi mii-né nsihi ini-ne,
c6-nanddcu-né (nansa nducuaha) chuun ii xi
Jesucristu. 22 Doco sa-indha-nsia Timoteo, fia-vaha
ndisa-ne; te indhd stni-nsia cutndha-nsi ni
Xicanuu-nsi cachitnuhu-nsi razon ndiaha xi-ya,
nacua chindéé iin déhe ana nduu yua-né, ducan
ni quida Timoteo. 23 Nayucandud, divi-ne cuni'
techuin saa ndé ndod-nsid nu sani cundaa ini
nansa cuahan coo xi. 24 Doco cahvi xi Stoho-nda
Sefior Na-yachi quee stnai libre yoho, te saa stnai.

25 Doco vichi tuxi ini chicd vaha techuin
Epafrodlto nasaa-né. Cunaha-nsia, na iin fani
mii nduud-né, vachi iin-ni quidd-nsi chuun i
Xi Capitan ndiaha xi-nda. Te divi nduu ana
ni techulin stna mii-nsid Na-cunihi-ne fa-ndua
Xiftuhu nui quixi. 26 Te vichi cuaha ga cuni-ne cuni
tu-ne mii-nsia. Te cuhuun ga stna ini-ne, vachi
indhd-né sani xinitnuhu-nsia Na-ni quicuehe-ne.

27 Te ndisa, cuehé dana ni sandua, cuahan-ne
cui-né ni cui, doco ni indehé ndahvi Dios-né,
(cOni xihi-ne). Te madi cuisi mii-né ni nihitdhvi
ducan; c00, vachi decuéndé stnd yuhu ni nihitadhvi’
saha-fa ni nduvaha-ne, te vichi ma c66 gué' tnunsi
ini. 28 Nayucandud, chicd cuni’ naquihin-ne ichi
nasaa-né saha-ina cudii ga stnd ini mii-nsia. Te
nu ducan, dandu yuhu stna, chica ma c66 gué
tnunsi ini. 29 Daani, nu sani nasaa tu-ne, dandu
Xifiuhu cudil ini-nsia saha-né, te quidafivhu-nsiane
nacua ndia ica-nda quida-nda xi nsidaa fiani-nda
iin-ni (XinUcudchi vii) stna nuu Stoho-nda Sefior.
30 Vachi mii-né, saha chuun ii xi Cristu cuahan-ne
cui-ne ni cui; ni cénl nduldc6-ne sahama, cuisi-ni
cuni-ne quida ndisa-ne cumplir chuun (ni nihi-né)
fa-chindee-né yuhu, vachi mii-nsid, ma cul
quida-nsia fid-jaan (fia-xica ndo6-nsia).

3

Na-ndiad ndisa saha fia-ndee vaha-nda nitit Dios

1 T4 inga ifiaha cuni’ cachi xi-nsid, fdni:
nicanicuahan xifivhu cudil ini-nda fia-ndoo-nda
nuu Stoho-nda Sefior. Te nu divi palabra jaan sani
tiai nuu-nsia antes, c4-quidama, vachi iin palabra
chindee ndisa xi-nsia ndud, te yuhu, co-cufiafil
natiaia.

2 Cuidadu cundoo-nsia saha nehivi malu
chindha xi ley chicuéhe, vachi necuachi quida
ducdn, nihna siquini ini-né na iin quisi. Te
caquin stnd-nsia cuidadu saha nehivi (cuni
macutuu sefia Xi raza Judea ica nehivi), vachi cutu
fa-dandcuehe-né nécuachima quedjan. 3 Vachi
ndoh6 nduu néhivi icdmi ndisa xi sefia ma, doco

ini anima-nda 1ia, vachi anima-nda nduu ndé
cahvi-nda Dios. Cuisl Jesucristu cudii ini-nda
saha-xi, co-tuxi ini-nda cui cundiaa inga ifidha
quida-nda, 4 mate yuhu, vihini cunihnu ini ndiaa
stndi, te chindeama yuhu (nuu Dios). Cunaha-nsia,
nu cuisi descendencia xi-nda, te 0 obra xi-nda
ni cindidd nuu-ya ni cui, dandu cuisi yuhu
chicd cundiaa. 3> Vachi na ni tuinui fiuhivi, ni
sacutuu stna sefla ma iqué tixi Una quivi (nacua
cachi ley). Iin nécuachi raza Israel nduu stnai,
vachi descendencia xi déhe Israel nani Benjamin
ndui, te cdhan stndi dahan hebreu nahi yuadihi.
Daani, iin nécuachi fariseu nduu stndi, te nacua
(chivaha fuerte) nécuachima ley sanaha, ducan nisa
quida stnai. ¢ Yaha ga nisa xinindisé (ley ma), te
Nayucandud nisa quida quini gié' xi nehivl cahvi
Xi Jesus. Nsidaa ley sanaha ma nisa chivahi; c0o0
falta ni quidé diqui ley ma. 7 Nayucandud, vatuni
cundiaa nsidaama (nuu Dios) ni cahin. Doco 00,
vachi na ni sal ni cundaa ini saha Cristu, dandu
ni sanihl stnd ini fia-ni-iyuhu co-ndiaa nsidaa
fia-ndud nisa quide ma. 8 Te vichi nihnu ini vatuni
ndafivhu nsidanicud fama xi ma fa-sa-indhi
Stoho-nda Jesucristu vichi, te yaha ga ndiaha
fa-jaan. Doco nsidaa fia-ndua nisa cahvi x1 antes,
ndevaha ifidha ndud nui vichi, c00 ca chuan nui.
Ducan nihnu inl saha-fid ni nihitahvi” cutnahi
xi-ya nicanicuahan, 9 te ndaha mii-ya coi. Doco
madi sdha obra xi mii icimi ndee vahi nuu-ya, coo,
vachi cuisi nuu ley sanaha ndiad obra ma. Te vichi
Unico fia-ndidad ndisa nduu fa-cunindisa-ndaya,
dandisa vatuni ndee vaha-nda nuu Yuamani-ya,
vachi xinindisd-nddaya. 10 Najaan ndud quidé

vichi saha-ia cui sai cunaha vaha ndise mii-y4,
te cucumi stnal poder ndiaha xi-ya, vachi divi
saha poder ndiaha ma ni nihi-ya ni natiacu-ya.
Daani, dispuestu i stndi ndohi nahi mii-ya, te
cunihnu stna ini ni xihi stndl na ian ni xihi-ya,
11 dma nihitdhvi’ natiacu stnai.

Xifiuhu cuahandee ndisa ini-nda dma nihindéé-nda
cunduu-nda neéhivi vaha ndisa

12 Tandha ga sai cunduu ndise iin néhivi nacua
cuni Jesucristu cundui. Tafidha ga sai cundui iin
ana c00 ndisa falta xi; c00. Cuisl iin-ni nchicuin
mii-ya, dma ducan nihindei cundui iin néhivi vaha
ndisa nacua nihnu ini-ya cundui na ni cana-ya
yuhu. 13 Inahi tafidha ga sal cundui nacua icumi
cundui después; c00, fiani. Doco id ndisa iin
fa-ndua quidé: quidé lucha nandodd dahuin nsi-
daa fid-ndud sani yaha, te sdhandee cahnu ini, &ma
nihi” (chicd quida vil") quivi vaxi xi-nda. 14 Na
ian quida técuachi dadavastndha carrera, ducan
quidé, iin-ni nchicuin ichi cuahin, divi ichi mii-ya
14 ansivi; dandu quivi nsihi (vida xi), nihnu ininihi
stndiiin fia-vaha ndiaha nuu-y4, vachi divi sahajan
ndud ni cana Dios ndohé fia-cunchicun-nda Jesu-
cristu. 15 Nayucandud, nsidaa ndoho ana xinindisa
vaha, Xifiuhu cunihnu ini-nda nacua sani cachi
jaan. Te nu tucu nacani ini-nsia saha ifiaha, dandu
icumi Dios datnuu-ya saxinitnuni-nsia sahama.
16 Doco nsidaa fia-ndud sani saa-nda ni cundaa
vaha ini-nda, divi fid-jaan ndua xifiuhu cunchicun
ndisa-nda.

17 Nani, nacua quida yuhu, ducén cuni' quida
stnd mii-nsid. Te sa-indha-nsid nansa quida-nsi,
Nayucandud, cundeheé-nsia ana quida vii stnd nahi

nsiuhy, te ducdni quida stnd mii-nsia. 18 Vachi
ndoo6 cuaha ana co-quida vii. Cuaha xichi sani
cahin xi-nsia saha nécuachima, te vichi tucu tu
dansinuu inl mii-nsia saha-né, decuénde sacu stnai
sahdma. Vachi quidé cuenta na ian xini uhl
necuachima (palabra nacani nansa ni xihi) Cristu
nchica cruz (saha-nda). 19 Doco fin icumi-né
nduu fa-ndafivhu dahuun-ne, vachi coo ndisa
Dios nuu-né, cuisi fia-ndua xiho mii-né ndua
nduldco6-né saha-xi, te tuxi ini-ne fa-saha chuun
siquini quida gua-néma icumi quee tnufivhu Xi-ne,
vachi cuisi fivhivi yohd-ni ndud nihnu ini-ne.
20 Doco ndohd, co6. Ansivi nduu fiuu-nda, te
décuéndé yucan icumi nuu ana dacacu xi-nda,
divi ndud Stoho-nda Jesucristu. Nayucandud,
vichi ndiatu cuéyaa-nda saa quivi naxicocuiin-ya,
21 dandu nadama-ya iquicufiu icumi-ndd vichi,
vachi fa-débil ndua, doco na sda quivi yucdn,
icuimid dama stnd nahi cuerpu ndiaha mii-ya.
Te ma uhi quida-ya fa-jaan, vachi cahna poder
Xi-ya, vatuni cundee-ya nuu nsidanicuu ifiaha, te
cusahnu-ya.

1 Pues saha nsidadjan iin-ni ni cuinihnu vaha
ini-nda Stoho-nda Sefior.

Xiftuhu nacuindoo vaha-nda xi Aanitnaha-nda

Cunaha-nsia, mani ga-nsia nui, fidni; cuaha ga
nsinuu ini mii-nsid, te cudii stna ini saha-nsia. Na
iin Na-vaha-xi xinduu-nsia nui, vachi cuu ndisa ini
saha-nsia. 2 Te yuhu, sacunddhvi' nuu Evodia xi
nuu Sintique fia-ni nacundoo vaha-ne, vachi iin-ni
Stoho-nda Sefior cahvi-nda. 3 Daani, stnd mii-ni

necuachi ndud compafieru mani jadn, sacundahvi
stndl nuu-ni fia-chindee-ni nécuachi fiaha jaan,
vachi cuaha ga ni chindee stnd-né yuhu; iin-ni ni
Xicanuu nsidaa-nda ni dacuitia-nda razon ndiaha
Xi-yd, ndohd, xi mii-né, xi stna Clemente, xi dava
ga stna compafierul ndod jaan. Nsidaa-nsia, sani
nacava stna quivi-nsia nuu tutu xi vida ndiaha.

Masa ndcdni ini-nda, vachi icumi Jesus naxic-
oculin-ya

4 Nicanicuahan xifiuhu cudil ini-nda
na-ndoo-nda nuu Stoho-nda Sefior. Tucutu cachi’
Xi-nsid, ni cadii cudha ini-nda saha-ya.

5> Mani gd ni quida-nda xi nsidanicuu nehivi, te
(nsinuu stna ini-nda) fia-sa-ituu Stoho-nda Sefor
naxicocuiin-ya.

6 Masa ndcdni ini-nda saha ni-ifiaha; c06. Nsidaa
na-ndua yaha-nda, ni cdhan-nda xi Dios saha. Ni
cacan tahvi-nda nuu-ya, te naquimani stna-ndaya.
7 Dandu seguru saa-nda cunihnu dadi ndiaha
ini-nda quida-ya, te ma yuhi ga-nda, nima ndualécod
ga stna-nda, vachi ndiaha ga chindéé Jesucristu,
mate c4-sda-nda manihi ini-nda nansa quida-ya, te
ndafiuhu fia-yuhi-nda.

Ndid ica-nda nacani il ini-nda

8 Ultimo fia-ndud cachi' xi-nsid ndua yoho:
cuidadu ni cunddd-nsid saha fa-ndua nihnu
ini-nsia. Cuisi-ni fia-nduu fia-ndacuisi ni cunihnu
ini-nda, fani; cuisi-ni fia-ia tnuhuhu-xi, xi fa-ia
vil, X1 fia-nduu chuun sahnui 0 chuun ndiaha,
nsidagjan vatuni nacani ini-nda saha-xi. Vachi
nu ia tnunuhu vii Xan, te 0 id stnd fama xan
fa-ndua iin chuun vaha, dandu vatuni cunihnu
vaha ini-ndafia.

9Ni quida ndisa-nsia cumplir nsidaa fia-ndud ni
chinahi mii-nsia na ni dacuahi-nsia, vachi ni xini
stna-nsia nansa id modo Xxi, te ni inini stna-nsia
Na-ndud ni cachi xi-nsid. Pues nsidadjan xifiuhu
quida ndisa-nsia cumplir, dandu vatuni cundoo
vaha-nsia x1 Dios; te cunaha-nsia, cuaha ga cuni-ya
cundoo mani-nda.

Nansa ni cachi Pablo ni naquimani-né nécuachi
fluu Filipos saha fia-ndud ni cutahvi-né nuu
necudachima

10 Cuaha gd cudii ini saha mii-nsid quida
Stoho-nda Sefior, vachi sanl nsinuu tu ini-nsia
yuhu. Sa-ia quivi cé-chindéé ga-nsia yuhu, doco
cuisi saha-fid ma cui, madia saha na-ni nandodoé
ndisa-nsia yuhu. 11 Te madi sdha fia-id cuaha
necesidad xi ndud cachi' ducan; co0, vachi sani
cutuhe coi contentu a yaha vahi, & cod. 12 Sani cain
yaha ndahvri’, te sani cdan stnai nu icumi cuaha
iflaha; vatuni i nsidadjan nui. Vachi a ducan xihi
doco, te 0 c6-xihl doco, davani quea nui, c6-quida,
a ducdn id necesidad xi, te 0 cudha inaha icumi,
13 ndéni ifidha ni cui yahi, vatuni ié' fid-quidandee
inl sahd, vachi divi Cristu nduu ana néacuahandee
nixi’.

14 Cunaha-nsid, mate ducan cachi’ xi-nsid, doco
cuaha-ni ia fida-ndua ni quida-nsia ni chindee-nsia
yuhu saha necesidad nisa icumi. 15 Te indha-nsia
nansa ni quida-nsia quivi primeru na ni Xicanui
Xl razon ndiaha, te ni quei ndé ndoo-nsia ladu
Macedonia jaan vaxi. Pues co0 cd néhivl Xi
mii-ya ni naxiconihi iin fia-vaha nui, cuisi mii-nsia
necuachi fiuu Filipos. 16 Te madi cuisi fia-jaan, vachi
iin ui xichini techutun ga stnd-nsia iin cooperacion

xi-nsia na ni sa-ie fiuu_ Tesaldnica. = 17 Doco
cunaha-nsia, madi fia-cuni’ nihi cuaha ifiaha
nuu-nsia ndua, cod. Cuisi cuni' coo obra xi-nsia,
te ducan nihi-nsia cuaha fia-vaha nuu Dios. 18 Pues
vichi sani quesaa nsidaa fia-ndud ni techuun-nsia
nui, vachi sanl quida Epafrodito-fia entregar nui;
Aayucandud, ndiaha ga sanl cundiatui vichi, na
ian sani nducuiqué ndud. Te tnumani Xi-nsia
ma, na iin promesa ni doco-nsia nuu Dios nduu
stnd, na iin fa-tnami ni sahatahvi-nsia mii-ya, te
cudil ga ini-ya saha-fia, vachi divi ducan cuni-ya
quida-nda. 19 Nayucandud, nsidaa fid-ndud xifiuhu
nuu mii-nsid, icumi-ya taxi-yafa, vachi cuaha ga
fia-cuica ndiaha icumi-y4, te sdhatahvi-yafia ndohd
saha Na-nduu-nda nehivi xi Jesucristu. 20 jAnsivéhé
cahnu-ya! Nicanicuahan ni tava-nda tnufiuhu
xi-yd, vachi Yuandiadhd-nda nduua-ya. Amén.
Nansani casaht stnahd Pablo xinsidaa ganéhivi

fiuu Filipos

21 Casahu-nsia xi nsidaa ga ana nduu néhivi xi
Jesucristu ndo6 jaan. Te nsidaa stnd comparfierul
yohd, casahu stna-neé xi mii-nsid. 22 Stnd néhivi
xi-ya quidachuin vehe rey cahnu César, cuaha ga
cadsahu stnd-ne xi-nsia. Te nsidaa dava ga néhivi
Xi-ya ndoo yatni yoho, casahu stna-née.

23 Ni cucumi nsidaa-nsid cuaha gracia xi
Stoho-nda Jesucristu. Sa-ia.

